
V. ERANSKINA: SAREKO INDARKERIARI BURUZ 
 
Goazen maila mikrora. Pertsonen arteko harremanetan, zer edo zer lortu nahi dugunean 
badugu joera lehia eta indarkeria erabiltzeko. Ez dakigu lasai esertzen eta berba egiten ea, 
indarkeria alde batera utzi, eta beste aukerarik topatzen dugun. 
 
Indarkeria darabilenari barrena erreta geratzen zaio, eta gero ez da arraza izaten liskarra izan 
duen harekin atzera ondo konpontzea. 
 
Gizakiak ez du berezkoa indarkeria erabiltzea (hori ez da egia); ikasi egin dugulako erabiltzen 
dugu indarkeria. 
 
Ez digute irakatsi liskarrak giza legez konpontzen. Badugu ustea liskar oro biren arteko gatazka 
dela eta batak, beti, bestea garaitzeko ahaleginak egingo dituela, eta uste hori albo batean 
uzten ez badugu, alferrik gabiltza. Nazio Batuek salatu dutenez, Internet eta telefono 
mugikorrak iristearekin batera, ziberbeldurrarazteko kultura sortu da. (Haurren aurkako 
indarkeriari buruzko Munduko Azterlana, 2005) 
 
Internet sortu zenetik, beste espazio bat dugu esku artean, eta hor ere birsortzen da 
indarkeria, baina, aldi berean, forma, adierazpide eta dimentsio berriak hartzen ditu. 
 
Batzuetan, zapalketa- eta diskriminazio-modu berriak sortu dira, eta beste zenbaitetan, sarea 
erabiliz areagotu egin dira lehenagotik zetozen indarkeria-moduak. 
 
Interakzioen ikuspegitik, Internet bidezko kontaktua laster-bide moduko bat da arinago 
mugitzeko, bat-bateko kontaktu-sareak sortzeko, informazioa biderkatzeko, elkar laguntzeko, 
elkartasuna erakusteko eta abar, baina beste delitu batzuk egiteko ere erabiltzen da, hain 
zuzen ere ez daudelako nahikoa arauturik ez estatuetako ez nazioarteko legedietan. Aipa 
ditzagun interneten egiten diren deliturik ohikoenak: groominga (sarearen bidez adingabeen 
aurka sexu-jazarpena egitea), sexting-a (sexu-jiteko irudiak, argazkiak edo bideoak bidaltzea 
mugikorraren bidez), haur-pornografia, delitu informatikoak, iruzurrak, sektak, cyberbullyinga 
(gisaberekoen artean jazarpena egitea sarean) … 


